
que je me trouuois dans une heureuse necessité d’'ex-
poser ma vie pour le salut de tous ces peuples, et parti-
culierement pour les Ilinois qui m'auoient prié auec *
beaucoup d’instance lorsque J'estoisa la pointe du st.
Esprit de leur porter chez Eux la parole de Dien.

Nous ne fusmes pas long temps a preparer tout
nostre Equippage, quoy que nous nous Engageas-
sions en vn voyage dont nous ne pouunions pas preuoir
la durée; Du Bled D'Inde auec quelque viande bou-
canée, furent toutes nos prouisions, auec lesqu’elles
nous nous Embarquammes sur 2 Canotz d'Ecorce,
Mr. Jollyet et moy, auec 5 hommes, bien resolus a
tout faire et a tout souffrir pour une si glorieuse
Entreprise.

Ce fut donc Le 17° jour de may 1673 que nous
partimes de la Mission de s*. Ignace a Michilimakinac,
ou j’estois pour Lors; La Joye que nous auions d’étre
choisis pour Cette Expedition, animoit nos Courages
et nous rendoit agreables les peines que nous auions
a ramer depuis le matin jusqu’au soir; et parceque
Nous allions chercher des pajys Inconnus, Nous
apportammes toutes les precautions que nous pfimes,
affinque si nostre Entreprise estoit hazardeuse elle ne
fut pas temeraire; pour ce suject nous primes toutes
les Connoissances que nous pumes des sauuages qui
auoient frequenté ces endroicts 13, et mesme nous
tracimes sur leur raport une Carte de tout ce Nou-
ueau pays; nous y fimes marquer les riuieres, sur
lesquelles nous deuions nauiger, les noms des peuples
et des lieux par lesquels nous deuions passer, le
Cours de la grande Riuiere, et quels rund, deuions
tenir quand nous y serions.

Sur tout je mis nostre voyage soubs la protection
de 1a Ste. Vierge Immaculée, luy promettant, que si



